
				এই পাতাটির মুদ্রণ সংশোধন করা প্রয়োজন। 
ऎन्न१ि* ऊाश्J
প্রত্যাবর্তন
সৈন্তগণ প্রত্যাগমনের সংবাদ অবগত হইয়া জয়ধ্বনি করিয়া উঠিল এবং অনেকে আহলাদাতিশয্যে ক্ৰন্দন করিতে লাগিল । কেহ কেহ রাজকীয় শিবির সন্নিকটে উপস্থিত হইয়া, আলেকজান্দার কেবল নিজ সৈন্যদের দ্বারাই পরাজিত হইয়াছেন বলিয়া তাহাকে নানারূপে আশীৰ্বাদ করিতে লাগিল। আলেকজান্দার সৈন্যগণকে নানা শ্রেণীতে বিভক্ত করিলেন এবং যে সকল দেবত তঁহাকে বিজয়ী সেনাপতিরূপে এত দূরদেশে পরিচালিত করিয়াছেন। তঁহাদের ধন্যবাদ এবং নিজ পরিশ্রমের চিহ্নস্বরূপ এই সৈন্যদলকে সুউচ্চ ও সুপ্ৰশস্ত দ্বাদশটী বেদী নিৰ্ম্মাণের আদেশ প্ৰদান করিলেন ।
বেদীগুলি নিৰ্ম্মিত হইলে তিনি প্রথামত সেই সকল বেদীতে দেবাৰ্চনা ও তথায় ব্যায়ামক্রীড়াদির অনুষ্ঠান করিলেন। অতঃপর তিনি হাইফাসিসের পশ্চিমতীরবত্তী সকল জনপদ পোরসের শাসনাধীন করিয়া হাইড়াওটীস তীরে প্রত্যাবৰ্ত্তন করিলেন। তিনি এই নদী উত্তীর্ণ হইয়া আকিসাইনে উপনীত হইয়া দেখিতে পাইলেন যে তৎপ্রতিষ্ঠিত নগরী র্তাহার আদেশানুযায়ী হিফেষ্টায়ন কর্তৃক সুরক্ষিত হইয়াছে। নিকটবৰ্ত্তী জনপদসমূহের যে সকল অধিবাসী স্থায়ীভাবে বাস করিতে ইচ্ছুক হইল, তিনি তাহাদিগকে ও বেতনভোগী সৈন্তের অকৰ্ম্মণ্যগুলিকে এই নগরে বাস করিতে আদেশ দিলেন। তৎপরে তিনি সমুদ্রযাত্রার আয়োজন আরম্ভ করিলেন।

